
BUAH sacha incKi 
Kyang berwarna 

BUAH yang terhasil daripada pokok* ; 
sacha inchi dijemur terlebih dahulu jj jJ| 
sebelum Uiproses menja'di minyak atau 
k e k a c a n g ^ B H ? T«2T*! 

Varia 

Oleh NOR AINNA HAMZAH 

SEORANG lelaki nekad 
menjelajah ke lima buah 
negara bagi mempelajari 
sendiri penanaman pokok 
sacha inchi atau Plukenetia 

oo lubilis selepas serasi dengan minyak 
berasaskan tumbuhan tersebut berkait 
masalah kesihatan yang dihadapinya 
lebih tiga tahun lalu. 

Chee Tack Kong, 59, berkata, negara 
pertama yang dikunjunginya ialah 
Thailand diikuti Laos, China, Vietnam 
dan Myanmar bagi membolehkannya 
memilih kaedah terbaik penanaman 
sacha inchi untuk diusahakan di daerah 
kelahirannya di Kuala Pilah, Negeri 
Sembilan. 

Menurutnya, tumbuhan herba yang 
berasal dari Hutan Amazon di Peru itu 
kini ditanam secara komersial olehnya 
dengan bantuan dua pekerja di tanah 
seluas 1.6 hektar (empat ekar) dengan 
anggaran sebanyak 1,500 batang pokok. 

"Satu ekar boleh ditanam sekitar 300 
ke 400 batang pokok dan pokok ini mula 
mengeluarkan hasil setelah setahun 
ditanam. Selepas tiga tahun, pokok yang 
mempunyai jangka hayat 30 hingga 

1 60 tahun ini akan mengeluarkan lebih 
banyak hasil. 

"Menariknya mengenai tanaman ini 
ialah setiap yang terhasil daripada'nya 
boleh dimanfaatkan. Sebagai contoh, 
kacang yang keluar dari pokok boleh 
dikomersialkan untuk makanan dan juga 
minyak. Daun pokok sacha inchi pula 
boleh dicantas dan dijadikan minuman 
seperti teh untuk tujuan kesihatan," 
katanya ketika ditemui di Kampung 
Chenak, Senaling, Kuala Pilah baru-baru 
ini. 

Malah, menurut Tack Kong, dia kini 
juga sedang mendapatkan khidmat 
organisasi berkaitan penyelidikan 
dan pembangunan (R&D) bagi tujuan 
penghasilan kosmetik serta sabun 
berasaskan tumbuhan sacha inchi. 

"Saya dah mula tanam sikit-sikit 
masa tahun 2018 dan awal tahun ini saya 
mula menghasilkan produk berasaskan 
sacha inchi di bawah jenama Sachee 
secara serius. 

"Jika saya mampu mendapat manfaat 
daripadanya, saya percaya lebih ramai 
boleh dibantu sekiranya minyak ini 
dapat dijual secara meluas di seluruh 
negara," katanya. 

TACK KONG (kiri) menunjukkan tanaman sacha inchi yang diusahakannya di Kampung 
Chenak, Senaling, Kuala Pilah. 

Menurutnya yang mendapat 
bimbingan serta bantuan dari Jabatan 
Pertanian Malaysia, ada negara yang 
menanam pokok berkenaan dengan 
membiarkannya merimbun seperti 
pondok, namun cara berkenaan 
menyukarkan untuk mengambil hasil 
kekacang atau daun teh. 

"Namun, kaedah rimbunan ini lebih 

banyak mengeluarkan hasil. Jadi, saya 
pilih kaedah seperti kebanyakan tempat 
di Thailand yang menanam mengikut 
susunan tertentu secara berbaris. 

Menurutnya, dalam tempoh tiga 
bulan, dia sudah pun mengeluarkan 
sebanyak 2,000 botol minyak sacha 
inchi untuk dipasarkan dan setiap bulan 
dia memerlukan kira-kira 150 kilogram 
daun sacha inchi untuk diproses 
menjadi minuman seperti teh. 

"Saya memang memerlukan lebih 
banyak sacha inchi dan atas sebab itu 
saya ajak dua lagi rakan yang saya kenali 
sejak sekolah menengah untuk sama-
sama menanam tumbuhan ini. 

"Selain dua sahabat karib saya, ada 
empat lagi pengusaha tanaman ini di 
mana kesemuanya mengusahakan 

tanaman di daerah ini, manakala 
seorang lagi di Gemencheh," 

ujarnya. 
Menurutnya, masyarakat 

di negara ini sudah mula 
menyedari potensi 
tumbuhan sacha 

inchi yang 

mudah dijaga dan mempunyai nilai 
pasaran tinggi untuk bahagian daun, 
kekacang dan akarnya yang dikatakan 
kaya dengan Omega 3, Omega 6 dan 
Omega 9. 

"Malah, dalam masa terdekat saya 
juga merancang untuk melaksanakan 
program tanggungjawab sosial (CSR) 
di tiga buah perkampungan terpilih di 
daerah ini untuk memberikan lima anak 
pokok sacha inchi buat penduduk yang 
berminat. 

"Sekiranya mengeluarkan hasil, 
hasil tersebut boleh dijual kepada saya 
dan saya hanya ingin berkongsi rezeki 
dengan masyarakat di daerah kelahiran 
saya ini," katanya. 

Tack Kong menambah, bagi fasa 
kedua projek tanaman sacha inchi 
berkenaan, pihaknya kini sedia 
bekerjasama dengan syarikat berkaitan 
kerajaan negeri untuk memajukan tanah 
seluas 20 hektar (50 ekar) bagi tanaman 
berkenaan. 

"Jika usaha ini berjaya, lebih 
banyak hasil yang diperoleh dan boleh 
dikomersialkan dengan lebih giat. 
Buat masa ini penghasilannya masih 
belum mencukupi dan saya juga tidak 
mempromosikan produk secara giat 
kerana masih belum mampu memenuhi 
permintaan setempat," katanya yang 
turut melahirkan beberapa usahawan 
tani yang bekerjasama dengannya. 

Bagi salah seorang usahawan 
tani sacha inchi, Ana Nafiza Karim, 
56, berkata, dia mula menanam 
pokok berkenaan sejak April tahun 
lalu di Kampung Sungai Dua Besar, 
Kuala Pilah dan tidak menyangka 
tanaman berkenaan mampu menjana 
pendapatan mereka sekeluarga. 

"Beberapa tahun lalu, saya berhenti 
kerja sebagai penjawat awam untuk 
menjaga mak mertua saya. Jadi, 
saya dan suami bekerja sendiri bagi 
memperoleh pendapatan. Bersama Tack 
Kong kami bekerjasama bagi memenuhi 
permintaan sacha inchi," katanya yang 
menyatakan tanaman tidak bermusim 

ini banyak membantunya 
untuk tampil cergas 

dan sihat bagi 
menguruskan 

iX keluarga. 

SEORANG lelaki nekad menjelajah ke lima buah negara bagi mempelajari sendiri penanaman pokok sacha inchi atau Plukenetia
oo lubilis selepas serasi dengan minyak berasaskan tumbuhan tersebut berkait masalah kesihatan yang dihadapinya lebih tiga
tahun lalu.Chee Tack Kong, 59, berkata, negara pertama yang dikunjunginya ialah Thailand diikuti Laos, China, Vietnam dan
Myanmar bagi membolehkannya memilih kaedah terbaik penanaman sacha inchi untuk diusahakan di daerah kelahirannya di
Kuala Pilah, Negeri Sembilan.

